
Dikjarazzjoni bil-miktub, skont ir-Regola 136 tar-Regoli ta' Proċedura tal-Parlament 
Ewropew, dwar ir-relazzjoni tal-UE ma' pajjiżi terzi li jibbenefikaw direttament minn 
korruzzjoni fi ħdan l-UE1

1. L-Ewropa hi msejsa fuq il-prinċipji tal-libertà, id-demokrazija, l-ugwaljanza, ir-rispett tad-
drittijiet tal-bniedem u l-libertajiet fundamentali, u l-istat tad-dritt. Huwa imperattiv għall-
UE li tikkunsidra mill-ġdid ir-relazzjonijiet ekonomiċi u diplomatiċi tagħha ma' pajjiżi 
terzi li jipproteġu l-ġid miksub b'mod illegali, li jagħmlu l-irkupru tiegħu mill-awtoritajiet 
tal-UE impossibbli.

2. Huwa importanti għall-awtoritajiet nazzjonali li l-ħatja jitressqu quddiem il-ġustizzja. 
Madankollu, il-qofol tal-ġlieda kontra l-korruzzjoni għandu jkun l-irkupru ta' assi 
kriminali.

3. Xi pajjiżi mhux membri tal-UE joffru l-anonimità lil persuni korrotti li jagħmlu depożiti 
finanzjarji sabiex b'hekk jevitaw il-leġiżlazzjoni nazzjonali u dik Ewropea. 

4. Għaldaqstant, il-Kummissjoni qed tiġi mistiedna tissensibilizza l-pubbliku dwar l-effetti 
serji ta' għajnuna għall-korruzzjoni, biex titqies il-possibbiltà ta' pjan komprensiv biex 
jiskoraġġixxu trasferimenti ta' assi lejn pajjiżi mhux membri tal-UE li jservu bħala 
protetturi tal-anonimità ta' individwi korrotti, u biex tqis mill-ġdid ir-rabtiet diplomatiċi u 
ekonomiċi tagħha ma' dawn il-pajjiżi.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


